
  NEWS TOMkiMCHANCHIN LAKTAWI

GAS NEWS
  Agency  : KIM JOE
Booking : up to 17th. Oct. to  
   17th Nov., 2016
Delivery :30-01-2017 (Mon) 
Time	 :	8:00AM	-	till	stock
stOCK : 306   
Rate: Rs. 737/- bring exact change
Agency : SAS
Booking: 10th. Oct, 2016. 
     to 10th.Nov., 2016
delivery :30-01-2017 (MOn)
time   : 8AM- till stock
 stOCK  : 290
Rate:  Rs. 737/- 
19 kg available

CCPur College
CCPUR:   Churachan-
dpur Govt. College chu  
Feb. 1, 2017 a inthawk 
hawng ning a ta, 2nd, 4th 
& 6th Semester regular 
class \an nghal ni dingin 
Principal chun inhriet-
tirna a siem.
 Lamka College chun 
January 30, 2017 a in-
thawk hawngin regular 
class \an an tih.

Appollo veng  Dev. Com-
mittee in inhriettirna

CCPUR:    Apollo Veng  
Development Commit-
tee chun January 28, 
2017 a inthawk khan  
Apollo khaw sungah in-
ruithei, inruithei zawr le  
khawsunga buoina intlun 
thei ding thil hai hrim 
hrim  khapna thu an in-
suo. Hi thu pawisa lova 
thawlui hai chu an chun-
ga action lak a ni khaw-
min hril buoi theinaw ni 
hai a, anni mawphurna 
ning a tih tiin inhriettirna 
an siema chun an ziek.

MPC  General Assembly
CCPUR:  Jan. 31, 2017, 
10:30AM a inthawk 
khin YMA Hall, YMA 
Complex, Hmuia Veng, 
CCPur-ah  Mizo People 
Convention (MPC) Hqrts, 
Manipur General  Assem-
bly a vawi 32-na hmang 
ning a tih. Hi huna hin  
MPC members hai chu 
kim taka \hang seng din-
gin  B. Lalzuithanga, Sec-
retary I&P, MPC Hqrts., 
Manipur chun fielna a 
siem. Assembly hi ses-
sion pathuma hmang ning 
a ta,  session -I vantlang 
inkhawm 10:30AM-
12Noon; Session -2 
12:30-2PM inkar sung 
Rorelna um a ta,  Ses-
sion-3, 2:00PM-4:00PM 
sungin  Election um a tih.

Trucks 303 in Jiribam an suoksan
JIRIBAM:  Security Es-
cort  khau tak hnuoiah zani 
zingkar dar 4 a inthawk  
khan Manipur mipui ma-
maw thil chi tum tum phurt 
Trucks 303 hai chun Jiri-
bam suoksanin Imphal an 
hung pan tawl a, zani zan 
khan Imphal an hungtlung 
beisei a nih. Truck hai lai 
hin Petrol phur 10, Diesel 

phur 12,  LPG bullets 32 
le FCI bufai    phur 83 an 
\hangsa.  Tuhin a sipa thil 
phur (full loaded) Trucks 
750 chuong Security escort 
nghakin  Jiribam-ah an in-
tang mek. Zanita Jiribam 
a inthawka Imphal pana 
hung Trucks 303 hai hi 
CRPF vengna hnuoia hung 
an nih.

|huoihmanga um mi 3 
hai laia 2 kap hlum

IMPHAL:   Jan. 26, 2017 
khan Kuki  helpawl ni dinga 
ringhla han Maphou Dam 
project, Senapati District-
a sinthaw mi 3 an \huoih-
mang a, hieng hai laia mi 
2 kap hlum le pakhat dam 
le hima sansuok nia hril a 
nih. |huoihmanga um hai 
hi Ukhrul District le inrina 
Monroi village-a hrentang 
an ni a, zanikhan a hren-
tangtu le Kuki LIberation 
Army pawl an inkaptuo a, 

hi inkaptuonaa mi 2 hai hi 
kap hluma um niin ei thu 
dawngna chun a     hril. Mi 
\huoihmangtuhai laia \hang 
ve Thangminlien Khongsai 
chu man le Police kutah 
pek a nih tiin Police chun 
an hril.   |huoihmanga um 
mi 3 hai chu, Truck driv-
er  Khumukcham Bije of  
Itham, JCB driver  Kangu-
jam Tompok le JCB helper 
Kangujam Thoi hai nia hril 
an nih.

Oil Pumps haiah thautui zawr
IMPHAL:  Zanita in-
thawk khan Imphal kahw-
pui sunga Oil pumps haia  
Petrol le Diesel zawr \an 
nawk a nih. Thautui zawr 
suok dinga peka umzat 

zawr suok lo Oil Pump 
hriet an ni chun man le 
hrem ning an tih tiin Ma-
nipur CAF & PD minister 
Ksh. Biren Singh chun a 
hril.

ECI ngenna RBI 
in a hnawl

NEW DELHI:   As-
sembly Election hung 
um dinga Candidates han 
haptakar khata pawisa 
an laksuok theizat Rs. 
24,000 chu  Rs. 2,00,000 
a sukpung pek ni rawhai 
seh tia Election Commis-
sion  of India (ECI) in 
Reserve Bank of India 
(RBI) kuoma ngenna a 
siem chu RBI in a hnawl 
pek. Uttar Pradesh, Ut-
tarakhand le Punjab haia 
candidate pakhat sum 
hmang theizat  dinga ECI 
in a bituk chu Rs. 28 lakh 
a ni a, Manipur le Goa 
haiah chun Rs. 20 lakh 
ve ve a ni thung.

Feb. 3-ah Congress candidate final list
IMPHAL:  Manipur As-
sembly  Constituencies 
60 haia ngir nuoma Con-
gress party ticket hni chu 
an rengin mi 94 an  tling. 
Assembly Constituencies 
41 haia chun ticket  hni 
mi pakhat pei chau an um 
bakah Tadubi A/C a dinga 
ticket hni an um der naw 
leiin A/Cs 42 a ding chu a 
felsa  ang a hung ni a,  tuta 
la sukfel lo hi A/Cs 28 haia 
mi chau a ni taa hril a nih. 
 Oinam, Moirang, 
Wangjing Tentha, 
Keishamthong le Thang-
meiband A/C haiah ticket 
hni mi 2 pei; Konthoujam, 
Kumbi, Jiribam, Chura-

chandpur le Uripok A/C 
haiah ticket hni mi 3 pei 
le Heingang, Thongju, 
Langthabal, Kangpokpi, 
Chandel le Thanlon A/C 
haiah chun ticket hni mi 3 
neka tam an um tawl. Con-
gress candidates final list 
chu Feb. 3, 2017 a puong 
ni el theia hril a nih.  
 Ticket  pek ding thua 
INC/MPCC lu inhai zuol-
na A/C hi 12 nia hril a ni 
a, hienghai lai hin Kshet-
rigao, Thangmeiband, 
Uripok, Keishamthong, 
Oinam, Moirang, Kumbi, 
Jiribam, CCPur; Konthou-
jam, Wangjing Tentha A/C 
hai a \hangsaa hril a nih.

UTLA cadre pahni man
CCPUR:   January 29, 
2017  zantieng khan CC-
Pur Police  team han  K. 
Lhangnuam village-ah 
UTLA  cadre pahni an 
man. Mana um UTLA 
cadre pahni hai hi  tuta 
hma meta an President 

(UTLA) Seipu kap hlumtu 
hai  nia hril an nih. Mana 
um hai chu  Thensei Sing-
sit (39) s/o (L) H. Singsit 
of Boljol Village le Rob-
ert Thangboi Kipgen (44) 
hai an niin ei thu dawngna 
chun a hril.

New Bazar Bus Parking bul, Dustbin umna hmuna Dustbin \hiek-a  Waiting Shed baw-
la um chu  mi pangngai in\hungna tlakin a um tanaw a, a \awp hle. Hi  Waiting Shed 
bawl ding huna khan ADC/CCPur chun waiting Shed bawl zo a ni hnunga hmunhnawk  
dehawn phal a ni tanaw ding thu an hril a.  Dusbin \hiekhmang a ni hnung khawmin  
hi lai hmuna hmunhnawk dehawnna hi a la tawp chuong nawh. Waiting Shed-a  steel 
\hungna   siea um hai khawm inawn dei duoi a um  an ni tah. Hi lai hmun hi khawpui 
laili tak le bazar hmun pawimaw, mipui tamna a ni leiin  tuta hmain Dustbin um khan 
a suk\awp bakah mihriem hriselna ta dingin a himnaw nia hriet leia Dustbin kha \hiek  
a, Waiting Shed hi bawl a nih. Waiting Shed  hi Tribal Affairs & Hills hnuoia bawl le   
June 18, 2013 a kha  Chairman, ADC, CCPur in a hawng a ni a. Hawng a ni hlim khan 
thienghlim deu chun iemanichen a um a, kha huna khawm khan hmunhnawk la dehawn 
an um tho a nih. Hi thil hin Churachandpur District chu lekhathiem tamna, Manipur 
khawpui pahnina  niin changkang ta vieuin inlang inlakhawm baksam ei la hau hle ti a 
sukchieng a, nundan mawi le \ha chu ei la tlasam a,  mipui, bazar kai le bazar in\hung 
han Civic Sense ei  neinaw zie a sukchieng a nih.

AG(localised) NSSU khawmpui

CCPUR:     Assemblies of 
God (Localised) Tuithaphai 
Section Naupang Sunday 
School Union chun ‘Ruol 
rilohaiin nungchang \ha an 
sukkhawhlo hlak,’ ti thu-
puia hmangin M. Ramth-
arah  January 27-29, 2017 
inkar sung khan 3rd Annual 
Conference  an hmang. Hi 

huna hin  Unit tumtuma in-
thawk naupanghan  Thu le 
Hla-ah  inruolsiekna  an nei 
a, zani zan khan khawmpui 
hi a lo \um\iek tah.
 Hi inkhawma hin NSSU 
Tui\haphai Section kum 
2017-2020 chena \huoitu 
ding khawm an thlang 
bawk.

Bus parking ah gambling a hluor

CCPUR:  Tuta hma khan  
New Bazar Bus parking 
hmuna  Lagao,  card inkhel 
le Gambling dang dang 
thaw a ni huna Police han 
an hnawtdar rawp hlak a. 
Tulai  hin hi lai hmuna hin 
Gambling      thaw  a hluor 

\an nawk ta hle a. Pathienni 
haia lem chu Gambling 
inkhel hi mihriem an tam 
zuol hle.  Zani khawm khan 
Police/VDF duty an um a,   
hmu zing hai sienkhawm 
ieng an law chuong naw a, 
an thlir ve ringawt. 

NID/IPPI 2017 First Round nei a nih
CCPUR:  District Task 
Force-Immunization (STI-
I), CCPur hmalaknain  Jan. 
29, 2017, 7:00AM khan  
DIO Complex, CCPur 
hmunah  National Immu-
nization Day/Intensified 
Pulse Polio Immunization 
(NID/IPPI), 2017 First 
round hawngna hunser 
hmang a nih. Hi huna hin 
Pu Lunminthang Haokip, 
IAS, DC/ Chairman, DTF-
I chun khuolliena \han-
gin  NID/IPPI- 2017  First 
Round a hawng. 
 Hi hawngna hunsera 
hin  Dr Kim Simte, CMO, 
CCPur  in welcome address 
a hril a, naupang kum 0-5 
inkar hai Zenghri vengna 
damdawi (Polio)  indawntir 
hmai um lo dinga nasa taka 
hma lak a ni thu a hril a.  Dr 
J. Son Goukham Samte, 
Medical Superintendent, 
Dist. Hospital,  Dr V.C. Pau 
Tonsing, V. Goihzachin, 

Principal, FHWTS   hai le  
T. Goukhomang ZEO, CC-
Pur hai khawmin    hi hun 
hi an uop ve a, naupang  hai 
kuomah Zenghri vengna 
damdawi indawntirna an 
nei. 
 NID/IPPI 2017 First 
Round-a hin  Churachan-
dpur District sunga Block 
6 haiah  Polio Booth 448 
hawng a ni a, hieng booth 
hai hi  Divisional Supervi-

sor 19  le Sectoral Supervi-
sor 90 han an enkai. 
 NID/IPPI first round a 
hin  OPV vials 2,234 hman-
gin naupang kum 0-5 inkar 
mi 35,235 kuomah Zenghri 
vengna damdawi indawntir 
dinga riruong a ni a. Hi thu 
ei sut chena hin zani Booth 
Day khan naupang iengzat 
chie am Zenghri vengna 
damdawi hi indawntir a nih 
ti hriet thei a la ni nawh.  

EC in Election neina ding States haiah Exit Poll a khap
Pawisa Rs. 96.09 crore le Zu Rs. 25.22 core manhu man a ni tah

CHANDIGARH: Election 
Commission of India (ECI) 
chun ei hmaa Assembly 
Election nei ding States 
5- Uttar Pradesh, Punjab, 
Uttarakhand, Goa le Mani-
pur  le Amritsar  Lok Sabha  
byelection hung umna ding 
haiah February 4, 2017, 
7AM a inthawk March 8, 
2017, 5:30PM  inkar sun-
gin  Exit Poll thaw a khap. 
Section 126 A of Represen-
tations of the Peoples’ Act, 
1951  provision dungzuia 
Exit Poll hi khap a nih tiin  
ECI spokesman chun a hril 
a, hi hun sung hin  Exit poll 
thaw phal ninaw ni a,  print  
or electronic media haia in-
suo le thedar phal a ni nawh 
tiin ECI thusuok chun a 
hril. 
 Punjab le Goa haia As-
sembly Election chu Febru-
ary 8, 2017 khin nei ning  
a ta,  Uttarakhand a chun 
February 15, 2017 in As-
sembly Election nei ning 
a ta, Uttar Pradesh a chun 

phase 7 in February 11 a 
inthawk March 8, 2017 le 
Manipur a chun  phase 2 in 
March 4 le 8, 2017 haiah 
Assembly Election hi nei 
ning a tih.
 Hieng laizing hin As-
sembly Election  neina ding  
States 5, Uttar Pradesh, 
Punjab, Uttarakhand, Goa 
le Manpur  haia inthawk  

Election Commission of In-
dia (ECI) Surveillance and 
Expenditure  Monitoring 
Teams chun, January 28, 
2017 chen khan  pawisafai 
Rs. 96.09 crore, Zu 14.27 
lakh litres, Rs. 25.22 crores 
manhu le Drugs 4,774 kg; 
Rs. 19.83 crore manhu an 
man ta niin  ECI official 
thusuok chun a hril. 

 Pawisafai man tamna 
tak chu Uttar Pradesh a ni 
a, Rs. 87.67 crore man a 
ni tah. Punjab-ah Rs. 6.60 
crore, Goa-ah Rs. 1.27 
crore, Uttarakhand-ah Rs. 
47.06  lakh le Manipur-ah 
Rs. 8.13 lakh man a ni tah.
 January 28, 2017 chena 
UP a Zu  man ta   hi  litres 
8.01 lakh, Rs. 20.62  crore 

manhu a  nita a,  Punjab-
ah   Zu  5 lakh litres chu-
ong, Rs. 2.69 crore man-
hu;  Uttarakhand-ah   Zu 
litres 36,000 chuong, Rs. 
93.91 lakh manhu, Goa-a  
zu    71,000, Rs. 81.80 lakh 
manhu  le Beer le  hard 
spirits dang dang Rs. 15.14 
lakh manhu man a  a nitah. 
Punjab  a chun  Jan. 28, 
2017 khawm khan Bathin-
da hmuna Zu  tam tak man a 
nih.  Punjab a hin tuchenah   
drugs 2,632 kgs,  Rs12.30 
crore manhu,  UP ah  kg. 
2,035, Rs. 4.89 crore man-
hu, Manipur-ah Rs. 2 crore 
manhu;  Goa-ah   6.85 kgs, 
Rs. 34.22 lakh manhu le 
Uttarakhand-ah Rs. 28.54 
lakh manhu ding  Jan. 28, 
2017 chen khan man a ni-
tah.
 Election chun Assem-
bly Election hung um ding 
le inzawm hin  Central 
Observers bakah  Eletion 
Expenditure Observers 200 
chuong a ruot a nih. 

RPCNEI le  EAC NSSU Khawmpui  hmang zo
CCPUR:   Phairam Dis-
trict, Reformed Presbyte-
rian Church (RPC), NEI 
khawmpui a vawi 35-na 
Lamka Biekin-a hmang   
le Evangelical Assembly 
Church (EAC)  hnuoia  
Naupang Sunday School 
Union, Hmarsak Pastorate    
Annual Conference  a vawi 
70-na Lamka biekina nei   
chu zani zan  khan hmang 
zo an lo nitah. 
  RPCNEI Phairam 
District  NSSU khawm-
pui  le inzawma  Children 
Star thlangna um a chun  
Grace Carla Lalhlimpui, 
d/o Mr Zion Ramkinlo of 

Muolvaiphei in pakhatna 
a lak a, lawmmanin  Ap-
preciation Certificate le 
pawisa a dawng a, midang 
5 hai khawm  Certifi-
cate pek an nih.  Zani zan 
khan thu le  hlaa inruol-

sieknaa lawmman latu hai 
kuomah lawmman semna 
nei a ni bawk.  Chun, a za-
wna kum 10 sung zet Nau-
pang inchuktirna sin thaw 
Miss Rohluopui, Children 
Home le Mrs Laliemkim,  

Thingchawm hai kuomah 
ditsakna thilpek inhlan an 
nih.  Zani zan inkhawm 
huna hin Rev. Lalkhum-
vel Joute, DS in Pathienthu 
hrilna a nei.
 EAC naupang khawm-

pui zani zan  inkhawm huna 
chun Benjamin Hrangchal 
in Pathien thu hrilna a nei 
a, thu le hlaa inruolsieknaa 
lawmman latu hai kuomah 
lawmman semna nei a ni 
bawk. 

Best News Analyst Award

IMPHAL:   Media In-
centive Thiya Home 
Library Trust chun zan-
ikhan Hemanta Kumar 
Ningomba, Editor of 
Huiyen Lanpao (Mani-
puri) kuomah  Best News 
Analyst Award an hlan. 
Hi Award inhlanna pro-

gramme hi  Manipur Pres 
Club, Imphal-ah nei a ni a, 
Award  hi  Meghachandra 
Kongbam, Director, IPR, 
Manipur in an hlan. Hi 
Award hi nikum khan P. 
Ibochouba, Editor, Kangla 
Pao kuomah inhlan a lo ni 
tah.

Doctorate Degree a hmu
IMPHAL:  Savio Higher 
Secondary  School, Imphal-
a  Principal ni lai mek Dr 
Esther Jenny Hmar (Es-
ther V. Hmar) chun   CMJ 
Megalaya University hnu-
oiah  Political Science 
ah Doctor of Philosophy 
(Ph.D) a hmu thar. A  The-
sis chu “A case History of 
MGNREGA in Churachan-
dpur District” ti a nih. 

L. Sarita Devi in Professional 
debut bout ah hnena a chang-P4

Mihriem lampuihai chu Lalpa mithai hmaah a um 
si a, ama chun a lampuihai po po chu a siemruol 
hlak. Mi khawhlo chu ama khawhlona ngei chun 
man a ta, a suolna hruihai chun ama khittlat a tih.

-  Thuvarhai 5:21-22

Iengang mi am ei ni tawl a?

MsO General Conference-ah MZp Aiaw-in
- H.Zate, Hmar Run

Mizo Zirlai Pawl, Gen.Hqrs, Office Bearer pahni, Pu B Vanlaltana, Vice Prez le Pu 
Joseph K Zohmingliana, AGS le Extended OB, Pu Dochhuanawma, hai leh Mara 
Students’ Organisation , General Conference, Phura khuo, Siaha District, Mizoram 
a 22-24 November 2016 a neiah MZP chu fiel a ni leiin MZP aiawin kan va \hang a. 
Mara Unauhai an felin an bau a zang a, an nunghakhai an hmel hmu a lo inhawi bawk 
inhawi kan ti khawp el. ‘Mat le Riel ang ei in\he ding  ka ngai ngam nawh’ tia mi 
cheltu dam um hai sien chu kan reng khan kan cham sawng el awm ie!!
 November 21, 2016 Thaw\anni tuk dar 10 in Aizawl a inthawk Pu Vala Thangtu, 
President, Mizoram Bawm Students’ Association, \hangsain kan suok a. Pu Vala 
Thangtu in Lawngtlai ah mi tum sanin, Siaha khawpuiah MSO Gen.Hqrs \huoitu 
haiin mi lo nghakin Lakhers Hotelah an mi lo nghak a. Chu chun kan riek a. 22 
November 2016, zingkar dar 10 vel chun MSO a kan ruolhai leh Phura panin kan fe 
nawk a. Zantieng inthim hmui hmuiin Phura kan tlung a. A dei kher el!
 Mara Students’ Organisation, General Conference sim ve theia ka um kha ka 
lawm khawp el a. Thil tam tak ka inchuk a niin ka hriet. MSO Conference a ding 
chun inchuklai tam tak an fekhawm a, inchuk zo ni lovin inchuklai ngei an nih! 
High School le Higher Secondary inchuklai an tam tak a, College kai khawm an tam 
khawp el. High School le HS School a hai MSO Branch an indin a, chu branch hai 
chu inkhawmpuiah khan an hung ve vawng a nih. Palai 2,500 chuong fekhawmna 
MSO Inkhawmpui kha inchuklai haiin an ni thaw/hlaw suok ngeia Lirthei hmanga an 

fena a ni leiin a ropui naw thei nawh! MZP Palai lawm lawm chu Mahindra XYLO 
ah kan chuong a, MSO a inthawk, Abie Notlia, John le Rebecca haiin an min rawi 
bawk a. LPK Truck chung khu vut vut a chuong puma Inchuklai Pawl Inkhawmpui 
sim dinga inchuklai fehai hmel hei hmu chun lunginsietna khelah lawmna a um naw 
thei nawh! Lirthei cheng 20,000 chuonga an hmangna sum po po an ni thawsuok a 
ni thu hei hriet lem khan chu a hmel\ha hai chu hril lo, an vuna an sam rawng luong 
deuhai khawm kha hei fawp ngawi chak an um el a nih!
 Phura, khuo hi Siaha District (Saiha ti a ni hlak) a um a ni a. MSO Conference 
hi an dawl zo hle a nih. Siaha District hi Mara hai bubitna a ni a, Mara Autonomous 
District Council khawm an nei a, Siaha khawpui hi MADC hmunpui a nih. Unau 
Mara-hai hin an \awng an la hmang a, an \awng an la sukvul hle a. An Inkhawmpuiah 
khawm hin an \awng naw an hmang um sun chu MZP aiaw-a fehai inhmelhriettirna 
le thuhril dinga an fiel tum khan niin ka hriet!
 An khuotlang nun a mawi a, fak le dawnah an intodelin an taima a. A thlawna 
hmu nek chun maniin thaw ngei chu an dit dan a ni a. Kha inkhawmpui a palaihai 
khawm khan chu chu an fepui hrim a nih.
 Kha Inkhawmpui ka fe thei kha ka lawm hle a. ‘Samaw’ tia ‘Chibai’ an mi bukna 
chu, thlakhla takin, ‘Maphasy’ tia ‘Mangtha’ in Simtuipui ral kan hung kai san tah a 
nih!

23 January 2017 / Thingdawl

Khawvela hin mihriem ei tam hle a, mimawlhai ta ding 
chun tiemsenglo ei nih. Hieng khawp hin mihriem tam 
inlakhawm hmel  inangchar hi pakhat khawm ei um 
nawh ti chu mithiemhai suisuok dan a nih. Inphir, hmel 
put dan inang chara ei hmu hai khawm hi inang nawna 
an nei tei tei hlak. Hi  thil hin siemtu Pathien ropui zie 
a tarlang  chieng hle. Ei hmel put dan an ang tawl naw 
ang bawk hin ei lungril le ei mizie hai khawm an ang 
der nawh. Nu le pa hmunkhat, unau pieng hmunkhat  
ngei ngei khawm ei lungril le mizie hai chau ni lovin ei 
pumduong, ei taksa, vun rawng, ei thau dan, ei cher dan 
khawm an ang tawl nawh.  Siemtu  Pathien thil thaw  
theizie hi a makin a ropui hle a nih.
 Khawvela mihriem hieng zozai  lai hin nang le kei ei 
\hangsa ve a. Iengang mi am ei ni a? ti hi vawikhat bek 
ei ngaituo  ta hlak am? Sakhuona tiengpang thilah hang 
inen hmasa inla. Zohnathlakhai chu Kristien sakhuo  zuitu 
seng  ei ni a. Kristien hai lai seng seng khawm iengang 
Kristien am ei ni a ti hi inngaituo seng inla nuom a um. 
Full Christian dam, half  Christian dam, pawl Christian 
dam le a dang dang hai um le ni thei ngai a nih. Full Chris-
tian nekin Half Christian hi ei tam lem el thei a nih. Full 
Christian chu piengthar \ha ringtuhai, Pathien thuawi hai 
an nih. Half Christian-hai chu  a hming chaua Christian-
hai an ni a, pawl Christian-hai chu Kristienna le piength-
arna neka Pawla inhnik le \hangsaruhai hi an nih.
 Drugs le Zu hai chau hi addict thei a ninaw a. Suolna  
thabona, depdena, indiknawna, ringumnawna, lepchi-
ena, uongna, intiveina, khel hril, mi hlem, um \ha nuom 
lo hrim hrim, lululna, hrangsiet, chier hmang, midem 
hmang le a dang dang hai khawm hi addict thei vawng 
a nih. Ei \awngbauin  thil \ha lo  nia ei hril hlak, ei do 
ngam tak tak si lo, corruption, uiretna, pawngsuolna, tu-
olthatna le rukrukna hai khawm hi addict thei an nih. A 
thaw  zawngsak tahai chun a  \ha naw a nih ti an hriet sa 
khawmin an thaw nawn nawk rawp el hlak.   Hieng thil 
\ha naw chi tum tum hai hi mi \henkhat chun chettheina, 
huoisenna le mihai chunga leng ninain an ngai am a ni 
ding aw ti theia a um chang a um hlak. Iengang  mi am 
ei ni a ti chu ei chetzie le thil thaw dan haiah a hung 
inlang hlak. Mizie hi thup tum inlakhawm thup thei tak 
tak a ni nawh.
 Mihriem khawsakna le inzawmin sawrkar, khawt-
lang, Kohran, hnam, ram le pawl thil haiah  fee dawl 
annaleh thawlawm dawl hi a tam em em el. Nghawka 
bansan thei a ni nawh. Mihriem hai dam  le khawvel 
um sung chu hiengang thil hi bo ngai naw nih. Tien-
lai khan chu leiman le  faseu (Lal busung) ti hai ang 
bak kha fee dawl le thawlawm khawn a um ngai meu 
nawh. Amiruokchu, tulai  khawvela chun hmasawnna le 
changkangna leiin fee le thawlawm  pek ding hi a tam 
ta hle. La hung hmasawnin la hung changkang pei ei ta, 
fee pek ding le thawlawm dawl ding hi a la hung pung 
pei ding a nih. Thawlawm le fee dawl le pekna kawngah 
hin iengang mi am ei ni a ti hi a hung inlang hlak. Hi 
huna hin full  Christian le half  Christian hai nina le an 
mizie a hung inlang bawk hlak.
 Electric fee, tui fee, cable TV fee, school fee, 
Chanchinbu man, In hluo man le fee dang dang hai hi 
bat chi a ni nawh. Mi han sum le pai, tha le zung, ngaitu-
ona, hrietna le an thiemna hai hmang le senga an thaw a 
ni a. A fee le a man pek nuom nawhai ta ding chun lak 
lo, zawm  ve lo  le kai ve lo el ding a nih. Hiengang fee 
pe \ha nuom lo lohai  hi a chier hrat le a sawisel hrat 
hrat an la ni nawk nghal. Iengang mihriem am ei nia ti 
Fee dawl huna hin ei nina hrietchieng theiin a hung um   
hlak. Mi \ha pangngai han an bat ngai nawh. Fee pe \ha 
ngai lo ei ni chun mi han iengangin am an mi ngai ding 
ti hi ngaituo  ve hlak ding a nih.
 Ei ramah electric le phone fee pre-paid system a 
thaw a hung ni chena inthawk hin electric  ei hmu \ha 
a, phone network khawm a hung \ha lem tah. Hiengang 
thil hai hi a fee  ei pek     \ha leia hung \ha a nih. Thil 
dang dang hai khawm hi peklawk chiin (pre-paid) thaw 
vawng el chi ni tain an lang. Electric fee  kha ei lo pek 
\ha tawk naw bakah electric inru kha ei lo tam taluo 
hlak leia electric  kha mumal lo deu a ei lo hmu hlak a 
nizie chu pre-paid system  hung um a inthawk hin hmu 
le hriet theiin a um. Fee bat hi misuol le rukru  nina a 
ni leiin fee bat hi bansan ei tiu. Half Christian ni tum lo 
hram hram ding a nih. 

Pathien-in Pasal \hangpuitu dinga a siem ve ngat Nuhmeihai 
-LRS Puruolte

“Women hold up half the sky” 
- Chinese Proverb

(Hi  Chinese thuvar hin a kawk tak nia inlang chu Nuhmeihai pawimaw zie  le khawvelin a mamaw zie a nih. Van khi  a chim thei lo ni ta ang sienla, Nuhmeihai zarin 
a  chim theina ding kha a chanve  (50% )  chu anni  hai  lo dawmkang  leiin a chim naw pha a, an lo veng a nih. Khawvel  siet -le-that theina hi Nuhmei hai chungah  
a chanve  (50%)  tawp a’nnghat zie a hrilna  ni thei a tih, ti ring a um.)

 Pathien-in ama angpuia a siem mihriemhai hi ei hei ngaituo veng veng a, Pasal \
hangpuitu dinga a siem ve ngat Nuhmei (Pasal \hangpuitu ding lieu lieu) \hanglo chun 
kawng tum tum hai hi hlawtling theilo a lo tam khawp el! Pathien-in Pasal \hangpuitu 
dinga a siem ngat an ni leiin mei mei an lo ni naw hrim a nih! Khawvel lienlem ei 
daksuok chun, hmu theia um chu Nuhmeihai hmusit, sie hnuoi, an ngirhmun dawmsang 
tum hrim hrimlo, enhrang a ngaitha le an thurawn lak nachang hriet naw chun kawng 
tum tum haiah hmasawnna a um thei tak tak naw ding, ti hi a nih! Nuhmeihai ngirhmun 
hrietthiempuia dawmsang thiem thiem chu ram, hnam, khawtlang, pawl, kohran, insung 
khawm nisienla, a ieng ieng a khawm hma an sawn zat zat pei a lo nih. 
 Nuhmeihai dawmsang/hlutsak a an thurawn lak ve hlak a \hat thu hril pha pasal 
tam tak chun thangtlawm a lain thaibawina amani Pathien thu (Bible) kalna ang hiel 
a dam an pawngpaw ngai el hlak! Hrietchieng tawk nawna lei le hi thil hi fumfe taka 
ngaituo nawna lei chu a ni tak el awm. Kristien khawm ni inla a umzie hriechiengtu 
ta ding chun pawnga do/kal el chi khawm a ni  chuong nawh. Thlarau tienga chun 
Nuhmei lu chu Pasal a ni a, Pasal lu chu Krista a ni  ngei. Pasal lu Krista a ni leiin 
Pasal khawmin Krista ditdan a en a ngai a, Nuhmei khawmin Pasal ditdan a en lem 
chu a ngai chang um ngei a tih.  
 Social Media haia tarlang ta angin Tuolbuol (January) 25, 2017 sun khan darkar 
4 (li) le minutes 20 (sawmhni) sung ding, Rural Women Upliftment Society (RWUS) 
huoihawtnain RWUS Training Hall, Sielmat, CCPur, Manipur hmun ah “Consultation 
meeting for strengthening the role of women in Governance and in decision making” (a 
umzie an ril le a kawk a lien em leiin a fie nawk zuol theina dingin- tuipuiral (English) \
awngin a fie tawk hle tho zing laiin Hmar \awngin hiengang hin la hei tuihni nawk te 
te inla,  “Nuhmeihai sawrkar, ram, hnam, khawtlang, kohran, pawl, insung le a dang 
dang haia dan le dun siemna kawnga hai khawm nisienla, rorelna/inrelbawlna fellem 
le hmasawnna hratlem a um theina ding le thutlukna siemna hun le hmun hai ah a 
hma neka an \hang rawn ve theina ding le an indikna/an chanvo, an i phu hrim hai an 
dawng a, an ro a hrat nawk zuol thei dan ding, an harsatna chingfel dan ding le hmalak 
dan ding ngaituoa inrawntlangna, ti el inla a kawk famkim deuin, kawk chiengkuong 
tak dingin ring a um.) 
 Chuong ang hun pawimaw tak el ah ngaina taka \hang ve dinga fielin ka um ve a, 
fiel a ka umna chu inzaum le hlu ka tiin ka ngai pawimaw em leiin ka \hang ve ngei a. 
CCPur laia hnam tum tum a nuhmei pawl tum tum, CBOs/CSOs le Kohran a mi abikin 
nuhmeihai a inthawk an aiaw le \huoitu inhrawl tak tak,  an \hangkim \ha thek thawk 
hle. RWUS hai hi Manipur a khawm a thaw \ha pawl a mi an lo ni nama’n thaw ding 
an hrietin suongum ka ti thei hle. Hiengang pawl hrat tak el eini laia ei nei ta hi lawm 
a um bek bek el a nih. Nuhmeihai tading ngat lem chun a hlu zuol. Malsawmna ropui 
tak a nih.
 Session 3 (hun thum) a \hein thu pawimaw tak tak hril, ngaithlak, hriltlang le a \
hanghai chun thu hlu tak tak hawn a ni a. Kha huna \hang haiin an nuhmei chanpui 
a \hang velo hai an la hung hril sawng \eu dingin dit a um. Mani \awnga thu hriet fie 
ngei ngei thei dingin Ms. Mary Beth Sanate, Secretary, RWUS in Moderator niin hun 
a vawng a, Mrs. Nissi Lalrochan Proj. Coordinator, RWUS in hun karlak a hai hun 
hmangin lawmlutna le lawmthu kim thlapin hrilna hun a hmanga, RWUS le Women-in-
Governance (W-in-G), CCPur leh hi huna fekhawmhai chu induthaw takin tukum 2017 
hin nasa deua hma la tlang ding le \hang la tlang seng dingin a mi fiel tawl bawk. Kha 
hun a khan lungril tawk em em el  tam tak hril  a ni a, Nuhmeihai harsatna chi tum 
tum sukkieng dan ding le nuhmei hai ngirhmun dawmsang dan ding hai an hriltlang 
a, hmalak dan ding khawm an hrilsa a, fekhawmhai a’nthawk indawn nuom nei haiin 
dan-legal/constitution/customary law le a dang dang thu a indawn nuom an  nei hai 
indawnna le dawnna hun hmang a ni  bawk. Hril nuom kha a tam ve khawp el a, hunin 
a mi dai naw a,  kei khawmin hun tawpna taka thuhrilna hun pek ve ka ni hun ah ka 
nuom zat khawm ka hril ta nawh. Midang khawm an ni ve tho tawl.  Kha hun kha an 
hawi hle a nih. (Nuhmeihai hi  kawng  tum tum hai ah  tulna an hau si a, an hun hlu 
tak  maksana hung  anni tawl awm si a, zantieng thlai suong ding dam ni ding ann’a 
tiin ka ngaituo zing bawk a, sukbuoi sawt kha ka’n phalam lei chu a ni deu tak.)
 Speaker hai khawm suong an um thei hle a. Anni hai hin thupui dang dang 
hmangin thu an hril a. Ms. Ninglun Hanghal, Social Media a ziektu inlar em em 
chun “Women support women: Opportunities and Challenges” ti a hril a. Kohran 
le hnam a khawm hrietlar le \huoitu tlin em em el, khawvel hmun hran hran khawm 
lo fang rawp tah hlak, thiemna tienga khawm insitumlo, hrietna nei zau em em el, 
Rev. (Dr.) V. Lalnghakthang in  “Steps for advancing indigenous women’s political 
participation in North East” ti a hril a. Chun, “Structural system/policies: challenges 
for advancing women leadership” ti chu ieng huna khawm Nuhmeihai tadinga inpezo 
em em el hlak, Churachandpur District Legal Services Authority (CDLSA) a mi, Ms. 
Grace Chiinhoihniang, Advocate in hril malamin Nuhmeihai le inzawma dan (legal/
constitution/customary law) chungchanga inhrilhietna, hriltlangna le indawnna le 
dawnna hun fekhawm hai a mi hmangpui tawl a. Kha huna ka lawmna belsatu, hrilsa 
lo theilo a ka ngai chu kha huna fiel ve le an pawl- NE Food Banking Network (NeFN) 
aiawa hung, Hmar hai laia Internet khawvel dak a, Online hlak le Facebook a lut hlak 
hai chun an hrietlar em em FOX JOURNAL neitu, tulaia Hmar lai el chauh khawm ni 

talo a Social Media tienga thaw hlawk em em el, Tlangval fel tak el, Joshua L. Amo @Jr 
Amo, Social Media Ambassador, NE Food Banking Network (NeFN) khawmin a hung 
uop ve kha a nih. Anni NeFN hin bu (food) fak ding tieng ah hmalain, rawngbawlna 
pawimaw tak a nih ti hrie a mihai leh an tuokkhawm hai chu an khattawkin a thlawn 
a semin a mamawtuhai kuomah an sem/inhlan hlak a. Eini laia rawngbawltu pawimaw 
tak el an hung ni mek tah a nih. Anni hai ang dam hi mi tam tak ei ramin a mamaw a 
nih.
 Hi huna ka thil hmudan tlangpui le midang hriet ve dinga tha  ka ti zuolhai laia 
mi \henkhat:
 Pasal \hangpuitu dinga siem Nuhmei \hanglo chun hlawtling theilo a tam! (chuong 
ang ding awm chu lo ngaituo sunzawm ve el rawh). Nuhmei haiin an ngirhmun an 
siem\ha nuom tak tak a ni chun anni le anni (nuhmei le nuhmei) an in thangpui le 
inthlawptuo (support) hmasa phawt a pawimaw tak zet. Chuchu an mamaw hle. 
Nuhmei haiin hma an sawn theina ding chun ram le hnam rorelna, khawtlang le insung 
rorelna, kohran rorelna haia khawm an \hang rawn ve a pawimaw a, chuchu ei ram, 
hnam, khawtlang, insung, kohran khawmin a mamaw bek bek. Chuong ang a ni theina 
ding chun ei ngaidan, ei pi le pu huna inthawka ei fe dan, customary law chenin thlak 
danglam ngai a um deu nuk tah. Pasalhaiin lungril zau taka Nuhmeihai harsatna ei 
hrietthiempuia ei ching dan thalo hai ei hnawl ngam ngai a ta; Sakhuona (Kristienna) 
khawm inza si a, kallo a ei in ennawn rawp le Customary Law, Constitution khawm 
nisienla ei ennawn rawp hi makmaw chu a ni tah. Chu ding chun Nuhmeihai tak tak 
an \hangtlang a ngai hle. Hmalak dan ruok chu an thiem hle ngai a tih.
 Ei ram ro inrelna, sawrkar a (MP, MLA, MDC etc) le khawtlanga pawl umhaia 
dam hin mipuiin palai ei nei le tir hlak hai khawm hi Nuhmei hai khawm an inrawl ve 
chu a ngai an tah. Pathien-in Pasal \hangpuitu dinga a siem ve ngat Nuhmei \hanglo 
nana chun a famkim thei naw deu chu a lo ni awm! Khawvel ram changkang le ram 
hmasawn mek a hai chun Nuhmeihai an dawmsang thiema hma khawm an sawn deu 
deu a nih. Chuchu India sawrkar khawmin a hung thaw \an ve mek a. Eini lai chun ei 
la paw tawk naw lei khawm ning a tih, uksak a la hlaw tawk nawh. A iengpo khawm 
nisienla hi hi lo hei hrie ve reng reng inla: Inter-Parliamentary Union (IPU) Dec. 2014 
dungzuiin Rambung tum tum haia Nuhmei Parliamentarians (mipui aiawa sawrkar 
roinrelnaa palai) hai chu hiengang hi an lo ni hlak-America ah 26.7%, Europe ah 
25.3%, Sub-Saharan Africa ah 22.1%, Asia 18.8%, Arab States 17.9%, Pacific ah 
12.7%. Chun, Inter-Parliamentary Union (IPU) Nov. 26, 2015 a Annual Analysis 
On Statistics Of Women Members of Parliament (MPs) dungzuiin India ram a chun 
Lok Sabha ah 11% le Rajya Sabha ah 10.6% nuhmei an ni a. Khawvel rambung 188 
laiah Nuhmeihai Parliamentarians (mipui aiawa sawrkar roinrelnaa palai a \hang an 
tam indawt dan) a 108-na a nih. NE India ah Nuhmeihai thlierhranna a la nasa hle a, 
Entirna’n- hnam insang hai laia hnam hnuoihnung um hai SC/ST Nuhmeihai khawm 
ngaitha an ni rawp a, Nuhmeihai tadingin 33% Panchayati Raj Institutions (PRI) ah 
huol pek dinga ti nisienlakhawm ngaisak a la hlaw tawk naw hle. District Councils le 
Village Authority a lem chu hril tham an la um nawh! Nuhmei-Pasal inangtlangna hi 
ditthlangna el niloin ei pi-le-pu haia inthawka ching dan thalo thlakthlengna le kawng 
tum tum haia in\hanglienna le hmasawnna dinga kalbi pawimaw tak a nina hrie a, 
chu tieng chu thlier thiem a ngai tah a nih. (Hriet dinga \ha:  Thutlukna siemtu  ni hi 
nuhmeihai tadingin  ditthlangna (Option) chauh a ni naw a, an Rights a ni ve...)
 Tuhin Manipur chun 11th State Legislative Assembly Election chu March 4 & 8, 
2017 haia nei dingin a hmasuon mek a. Hieng hun a hai khawm hin Nuhmeihaiin anni 
aiawtu ding an in ngir tir ve hi a awmin a hun ta hle. Sawrkar in seat reservation a siem 
dan le kalhmang ruokchu a um thei. A iengpo khawm lo nisienla tutak hin Manipur a 
chun Voters Pasal nekin Nuhmei an tamlem a, Nuhmeihaiin an bawna tieng tieng, an 
Vote an pekna tieng tieng chu a’nkuo duok duok thei ding lai tak khawm a ni el thei. 
Nuhmeihai tadingin Nuhmeiin Nuhmei \hangpui/thlawp (Women Support Women) 
hun lai tak, chu kalhmang hmang hun lai tak a nih. Nuhmei an thangkhawm vei chun 
khawvel ram le India rama state \henkhat hai angin lutak nina, President, PM, CM 
chen khawm MP, MLA, MDC titak lo ah an la hung ni thei pei ding a nih. Khawtlang 
le kohran, ei ram le hnam a pawl um haia khawm hin nina insang chel ve ta hai sienla, 
a sietna nekin a \hatna a hung tamlem ring a um. Entirna a hmang thei- Nuhmei lo mei 
meinaw zie hmu ding a um zeu zeu...
 Tulai khawvel ah Nuhmei thluok \ha tak tak, lekha thiem tak tak, Pasal thaw 
thei ang ang thaw thei le an neka ropui lem dam, sin insang tak tak chel le hmu, 
hmatienga beisei um tak tak Nuhmei an pung pei. Pathien-in Pasal \hangpuitu 
dinga a siem ve ngat Nuhmeihai \hanglo chun hmasawnna le hlawtlingna a lo um 
thei tak tak naw a nih! |hangpuitu dinga siem ta chawk chu an lo pawimaw mama 
a nih! A chau lemin mi an \hangpui ngai naw a, a chau lem chu a hratlemin an \
hangpui lem rawp hlak bawk... Nuhmeihai puol bika inser hlak ni (day), National 
le International level a mi dam, entirna’n- International Women’s Day, Mother’s 
Day... hai khawm hi ursun taka inser vein le a tam thei ang tak inhrilhrietna hun 
(awareness) hun huoihawt uor a pawimawin ei mamaw hle. Pathien-in Pasal \
hangpuitu dinga a siem ve ngat Nuhmeihai an ngirhmun ei sie hnuoi sung chu 
hmasawn tak tak harsang a tih. 

5.25pm CR/P
Vande Mataram, Time Reading, Opening An-
nouncement& Mangal Dhwani

                        Announcer:Nemhauching

Demand sukpuitling ani naw chun Bru hai Miz kir lo ding
AIZAWL: North Tripura a 
relief camp 6 a Bru raltlan 
um mek hai chun, an de-
mand hai sukpuitling pek 
an ni naw chun Mizoram 
an kir naw ding thu an hril. 
Bru hnam hai chu February 
chawlkar hnina a Mizoram 
a \huoi kir dinga ti an nih.
 Mizoram Bru Dis-
placed People’s Forum 
(MBDPF) President A 
Sawibunga chun, Bru 
hnam hai chu Mizoram 

sawrkar le centre in an thil 
ngiet a sukpuitling naw 
chun, Mizoram a kir an 
thlakhla naw thu a hril a. 
Bru hnam Mizorama kir 
nawk hai chu an chengna 
ding 5 hectre a lien ram 
pe dinga an ngenna chu, 
a neka chin lem khawm 
pek a tum chuong naw niin 
Sawibunga chun a hril.
 November thla sung 
khan Mizoram official hai-
in Bru sungkuo 5,413 a mi 

32,857 hai chu Mizoram 
mi nina indik neitu an 
hmusuok a, chuong hai chu 
\huoi kir dinga ti an nih.
 November 30 a \huoi 
kir \an dinga ti ani a, har-
satna hran hran leia \hul 
nawk niin, Mizoram pa-
lai, central palai le MB-
DPF palai haiin inremna 
an nei dungzuiin, Febru-
ary chawlkar hnina a \huoi 
kirna chu \an dinga ti nawk 
a nih. 

PM fund a dingin note hlui
NEW DELHI: Prime Min-
ister’s National Relief 
Fund (PMNRF) a dingin 
hmelhrietlo a inthawk Rs. 
23,500 note hlui (Rs. 500 
le Rs. 1,000) haiin dawng a 
nih. Pawisa hai chu post a 
thawn ani a, Maulana Azad 
Medical College (MAMC) 
a Dean, Deepak K Tampe 
a kuom tlung dinga thawn 
niin, chu thil chun Delhi 
sawrkara Vigilance Depart-
ment hai a suk hamhai hle.

 Tampe hmu dinga 
thawn nisi in, a kawra chun 
Prime Minister National 
Relief Fund a ding ti chieng 
taka ziek a nih. Tampe chun 
Vigilance Department ah 
a peksawng a, pawisa chu 
envelope 2 a thun niin, note 
that ta hnung a um sa leia 
mak a ti thu an tlun bawk.
 Vigilance Department 
chun Account Section in-
punin hmalak dan ding an 
ngaituo a, Account Sec-

tion chun ngaituona fumfe 
taka a nei hnung, ni 2-3 zoa 
hi chungthua thutlukna a 
siem chu puonglang dingin 
a hril. Pawisa hlui hai chu 
an thleng thei ta naw leia 
Prime Minister Relief Fund 
a donate ani an ring thu of-
ficial \henkhatin an hril a, 
Account Section-in pawisa 
hai chu sawrkar account a 
thun ding am police kuta 
inhlan ding ti thutlukna 
siem a tih.

Mizoram MCS Officer suspended
AIZAWL:   Mizoram-
a Addl. Secretary ICT & 
PAD ni lai mek  Rotluan-
gliana, MCS chu  LE & 
IT Director a ni lai Fake 
Institution chungthuah 
mawphurtua intum a nina 
le inzawmin a sina inthawk 
suspended a nih.  Mr Rot-
luanga chun, NIAS a hin 
vawi 3 a fe thu le vawi 
2  haia lem chu Labour  
Employment & Industrial 
Training minister   Pu Lal-
rinmawia Ralte khawm 
a fe ve ngei thu, NIAS 
hmuna va fe hai lai hin 
MBOCWWB official hai, 

Youth Commission Sec-
retary le LE & IT official 
dang dang hai khawm an \
hang   vawng thu  hi fake 
institution thuah thu in-
dawnna huna Mr Rotlu-
angliana chun zani hmasa 
khan a hril. 
 Hi fake institution  
chungthuah iengleia a 
hming a sign am ti an in-
dawnna chu dawnin,  kha 
hun lai khan Institution hai 
hi MYC Secretary chunga 
an lungawinaw leia a ziek 
el a ni thu a hril.  Suspend-
na order hi Jan. 27, 2017 a 
kha insuo a nih. 

Court in mi 4 damsung 
lungin intang dingin
INDORE:  Special Cen-
tral Bureau of Investiga-
tion (CBI) Court chun  
environmentalist le Right 
to Information (RTI) 
activist Shehla Masood 
thatna le inzawma in-
rawlna neia intum mi 
4- Zahida Parvez, Saba 
Farooqi, Saqib Ali  le Ta-
abish Khan  hai chu dam-
sung lungin intang dingin  
an chungthu a rel. Hieng 
mi 4 hai hi Trial court in 
hi tuolthatnaah inrawlna 
an nei ngei a nih tia intu-
ma thiemnaw an changtir  
ta an ni a, hi tuolthatnaa 
inrawlna nei vea intum 
midang pakhat ruok chu 
Court in a ngaidam. 

Chinese Lawng  mi 31 chu-
ongna an hmang

KUALA LUMPUR:  Jan-
uary 29, 2017 zan khan  
mi 31 chuongna Chinese 
Tourist  Lawng chu  Bor-
neo  hmuna a umna chin 
hriet lovin an hmang niin 
zanita  Malaysian Mari-
time Enforcement Agency 
report chun a hril. Lawng  
inhmang thu hi Jan. 29, 
2017   zantieng khan a 

Lawng neitu kuoma report 
pek a ni a, zawngna le san-
suokna sin thaw zing a nih.  
Lawnga chuong hai lai hin 
thawktu 2 le skipper 1 an \
hangsa a, Kota Kinabalu 
khawpuia inthawk km. 60 
vela hla Island pakhat pana 
an fe mek laia an umna 
chin hreit lova inhmang a 
nih.

US Court in Trump  Immigration ban a sukchawl
NEW YORK:  US Presi-
dent Donald Trump in Mus-
lim rambung mi hai ta dinga 
US an lut khapna Executive 
Order an suo chu New York  
federal court chun temporary 
in a sukchawl (stayed).  Fed-
eral Court chun US a ram-
dangmi (immigrants) hai an 
ram tienga thawnkirna hin 
an ta dingin harsatna nasa 
tak an tlun pha ding a nih tiin 
a hril.  American  Civil Lib-
erties Union hin zani hmasa 
zingkara petition an peklut le 
inzawma  Court hin Trump 
immigration ban   ieman-
ichena dinga sukchawlna 

Order hi an suo a nih. 
 Trump’s executive Or-
der a khan Iraq, Iran, Libya, 
Somalia, Sudan, Yemen le  
Syria ram mi hai US ram 
sunga an lut khap a nih. Im-
migration ban lei hin airports 
or transit haia chun mi 100 
a inthawk 200 vel hrentang 
pha an ni ta bawk.  Trump 
Immigration ban hi airport 
hmun tum tum haiah protest 
thaw a nih. 
 Immigration Ban lei hin  
mi tam tak, US mi nina nei 
tah hai khawm an lung a 
sukzing hle a, an sung le kuo 
an rama um haileh an dam 

sunga inhmu thei talo phana 
a hung ni el dim tiin an lung 
a zing hle a nih. 
 Iraq mi putar kum 69 mi 
khawm, Los Angeles  laia 
um America mi nina nei 
tah  a nau hai le a tu hai kan 
dinga fe chu darkar 12 sung 
hrentang a ni hnungin Iraq 
ram tieng thawnkir a nih. 
|henkhat ta dingin hril 
khawvel tawp ang  a nih.  
Iran mi nuhmei pakhat 
khawm  Ohio state Universi-
ty-a doctorate inchuk a pasal 
kuoma fe tum chu lut phal 
peknaw leiin an \ap  hiel 
bawk. 

A tarpupa a kaphlum
AGARTALA:  North 
Tripura-a Kanchanpur 
hmuna  Nisinghpara Bru 
Refugee Camp a chun  
January 28, 2017 zan 
khan  pasal pakhat  Kat-
rai Reang (28) chun a tar-
pupa  Rinkima Reang (58) 
a kap hlum bakah nuhmei 
tleirawl kum 14 mi chu a 
kap hliem bawk. Mi kap 
hlumtu hi a tlanhmang 
leiin man a la ni nawh.  
Insung buoina leia hi thil 
hi tlung a nih tiin Police 
chun an hril.  Ni ieman-
izat liemtaa khan Katrai 
le a nuhmei L. Reang hai 
chu an inselbuoi a, Katrai 
chu fine chawi dingin an 
hnam  \huoitu han an rel a, 
sienkhawm Katrai hin fine 
a pek nuomnaw a, a naunu 
kum 1 mi chu \huoiin a 
fehmangpui a.  Naupang 
va \huoi tuma an fe huna 
an inselbuoinaa  Mr Kat-
rai hin a tarpupa hi a kap 
hlum el nia hril a nih.  
Katrai hi Mamit District, 
Mizoram mi nia hril a nih.

 Dan loa hung lut Nige-
ria mi man
AGARTALA:   Bangla-
desh a inthawk Belonia 
ramri fethlenga  phalna 
nei lova  South Tripura, 
India ram sunga hung 
lut Nigeria mi pakhat 
chu   zanikhan BSF han 
manin an hrentang a, ama 
ruola hung ve midang  
hai ruok chu  Bangladesh 
ram sung tieng an tlanlut 
nawk.  A kuta inthawk 
Mobile phone  man a ni 
a, a hnungin  Police ku-
tah an peklut a,  Jan. 30, 
2017 hin  Court hmaah 
inlangtir ning a tih. 
 Mana um  Nigeria mi  
chun  India ram hung lut-
na dinga visa an hmu el 
theinaw beidawnga  phal-
na nei lova India rama 
hung lutruk el an tum niin  
an puong. Ieng thaw tuma 
India rama hung lut ruk 
tum am an nih ti hriet  a la 
ninaw bawk.

Nuhmei thiempu Rs. 
1.25 Cr. le man
AHMEDABAD:  North 
Gujarat-a Banaskantha 
district-a  Temple pak-
hata  nuhmei thiempu  
Sadhvi Jaishri Giri chu 
zanikhan  Police han Rs. 
1.25 crore  leh an man. Hi 
nuhmei thiempu hin  mi 
hlemin  rangkachak  Rs. 5 
crore manhu a lakpek tia 
Police kuoma complaint 
an thelut le inzawma an 
suizuinaa  Police han an 
va dap a ni a, a kuta in-
thawk hin  rangkachak 
2.4 kg an dapdawk bawk. 
A hnungin bail-a insuo 
nawk a nih. 

Punjab-ah candidate 101 criminal case nei
CHANDIGARH: Punjab 
Assembly election le inza-
wma enthlakna sin thawtu 
Association of Democratic 
Reforms (ADR) thusuokin 
a tarlang dan chun, candi-
date hai laia 101 hai chu 
criminal case nei an nih a, 
mi \henkhat tuolthattu niin, 
\henkhat chu tuolthat tum-
na leia case nei niin a hril.
 Tuchena candidate um 
chu 1,145 an ni tah a, chu-
ong hai laia 428 hai chu 
rothil Rs. 1 crore neka tam 
neitu niin, a tlangpuia an 
thil nei chu Rs. 3.49 crore ni 

dinga ngairuot a nih.
 Case nei hai laia 78 hai 
chu suolna lientham tak 
thawtu an nih a, tuolthatna 
le nuhmei laka suolna hai an 
case awra chun a \hang sa. 
Criminal case nei hai laia 
inlar zuol deu hai chu Nav-
jot Singh Sidhu, Captain 
Amarinder Singh, Simarjeet 
Singh Bains hai an nih.
 ADR report dungzuiin, 
congress candidate 12, 
SAD candidate 10, BJP 
candidate 2 le Independent 
candidate 20 hai chu crimi-
nal case neitu an nih.

All-party meeting nei ding
NEW DELHI: Parliament 
Budget session tluong 
taka nei ani theina din-
gin vawisun hin all-party 
meeting nei ning a ta, inpui 
pahni hai ah sawrkar le op-
position hai inkarah buoina 
iengkhawm um lova, tlu-
ong le fel taka session nei 
ani thei dan ngaituo ning a 
tih.
 Vawizantieng hin Lok 
Sabha Speaker Sumitra Ma-
hajan khawmin       inpui a 
\huoitu hai chu meeting nei 
dingin a ko bawk. Budget 

session chu zing January 
31 a \an ning a ta, Presi-
dent Pranab Mukherjee in 
hawngna le thuhrilna neiin, 
Economic survey a nikhat ni 
in thaw ning a ta, February 1 
in Union Budget 2017-2018 
pharna nei ning a tih.
 Parliament Budget 
session chu February 10 
le March 8 sung in\hung 
chawl ning a ta, Ministries 
le Departments haiin grants 
an ngen hai Standing Com-
mittee in ngaituona neiin, 
report a peklut ding a nih.

National Immunization Day-ah polio damdawi sem
NEW DELHI: National 
Immunization Day ani le 
inzawmin, zanikhan India 
ram hmun tum tuma hai 
naupang kum 5 hnuoitieng 
hai polio vengna damdawi 
indawntir an nih. Inrinni 
khan Rashtrapati Bha-
van-ah President Pranab 
Mukherjee in rampum huo-
pa naupanghai polio veng-
na damdawi indawntirna 
dinga 2017 Programme chu 
hawngna neiin, naupang ie-
manizat indawntirna a nei.
 Tukuma National Im-
munization Day le inzaw-
ma polio vengna damdawi 
chu naupang 17 crore vel 
huom dinga riruong siem 

a nih. Health Minister J 
P Nadda in hunser hman-
gna a thu a hrilna a chun, 
polio natna chu Pakistan, 
Afghanistan le Nigeria a 
inthawka phurlut a la ni 
zing thu a hril a, chuleiin, 
khawvel pum huopa polio 
natna sukbo ani hma chun, 
rambung tinin polio natna 
laka himna ding lampui 
ngaituo a pawimaw thu a 
hril a. India chun ramri zula 
cheng naupang hai lai polio 
vengna damdawi chu a sem 
uor bik thu a hril sa bawk.
 Nadda chun,         India 
\hangin WHO in March 27, 
2014 khan South-East Asia 
rambung hai polio-free cer-

tification a pek thu a hril a, 
chu thil chu India tadingin 
hlawtlingna ropuitak le pub-
lic health chanchin a dingin 
inchik zing tlak ani thu a 
hril. Naupanghai thuo hni 
a venghim an nina dingin, 
injectable Inactivated Polio 
Vaccine siem ani ding thu 
Nadda chun a hril sa bawk.
 Health Ministry in diar-
rhoea, pneumonia le men-
ingitis natna nei hai phurrik 
sawk zangtu dingin Pneu-
mococcal Conjugate Vac-
cine siem ni vat tang a ta, 
Measles-Rubella vaccine 
chungthuah rampum huo-
pin campaign nei a la ni 
ding thu Nadda chun a hril.

EC-in Kejriwal FIR file khum dinga hril
NEW DELHI: January thla 
bul laia Goa hmuna election 
rally neina a thamna lak chun-
gthua \awngbau a nei leiin, 
Election Commission (EC) 
chun Delhi Chief Minister 
le AAP Chief Arvind Kejri-
wal chu FIR file khum dingin 
thusuok a siem. Anhnu takah 
January 31 dar 3:00 PM hma 
ngeia dan hmanga a chun-
gthu ngaituona report chu 
kimchang taka pelut dingin 
EC chun a hril bawk.
 Kejriwal chu political 
party danghai pawisa la a, 
AAP vote dinga Goa mipui 
hai infuina a nei leiin, Janu-
ary 21 khawm khan EC in 
a lo baukhat ta hrim a nih. 
January 8 a rally nei huna 
hin, Kejriwal chun Rs. 
5,000 an pek tum chun Rs. 
10,000 hni lem dingin an fui 
a, note thar chau pawm din-
gin mipui hai chu a hril nia 

intum ani bawk.
 Election Commission 
chun, Kejriwal a \awngbau 
chu thamna la dingin infuina 
niin a hril a. Chu ang \awng-
bau chu a tawpsan naw chun, 
AAP chu recognise a nina 
hlip dingin EC chu in\hina a 
siem a nih.
 Chawlkar hmasak khan, 
Kejriwal chun EC dawnna 
a lo siem tah a, a \awngbau 
chu ennawnna uluk taka 
neiin, chu ang \awngbau chu 
hmang zawm pei phal dingin 
ngenna a siem a nih.
 “Hi ang thu hi Delhi elec-
tion-ah t< ani a, mipui haiin 
BJP le Congress haia inthawk 
pawisa la in, AAP an vote a 
nih. Election Commission in 
ka \awngbau a man chienga 
a pawm ani chun, kum 2 sun-
gin political parties hai pawi-
sa sem um ta nawng an tih” 
tiin Kejriwal chun a hril.

Congress veteran SM Krishna in 
active politics a chawlsan

BENGALURU:  Senior 
Congress leader le Exter-
nal Affairs Minister hlui  
S.M. Krishna chun active 
politics a chawlsan ta thu  
All India Congress Com-
mittee (AICC) President 
Sonia Gandhi kuomah le-
kha thawnin an hriettir.  

Mr Krishna (84) hin party 
primary membership a in-
thawk khawmin chawl/in-
ban a nuom nia hril a nih.  
Hi chungthua hin  AICC 
chun thutlukna iengkhawm 
an la siem nawh. 
 Bengaluru-a senior 
Congress leaders hai chun 
Mr Krishna in politics 
chawlsan a tumna hi  ieng-
khawm hrietna an neinaw 
thu hrilin  ama (Krishna) 
inhmupui an tum. Mr 
Krishna chun active poli-
tics chawlsan a tumna san  
hi hriet a ni nawh. 

In score tam theina dingin innui rawn ro: Prime Minister
NEW DELHI: Exam sea-
son hmang mek le inzaw-
min, Prime Minister Naren-
dra Modi in tuta \uma Radio 
fethlenga ‘Mann Ki Baat’ 
programme a thuhrilna a 
nei chu inchuklai hai puola 
dingin an hlan a, inchuklai 
naupang le an sunghai chu 
exam chu lungril sawlna a 
hmanga lungngai lo dinga 
infuiin, festival anga pawm 
dingin a hril. Inchuklai hai 
chu mark tam tak an score-
na dingin innui rawn ding 
le hringnuna ensinna anga 
exam chu ngai lo dingin an 
fui tawl.
 Prime Minister chun, 
inchukna chu hrietna nei-
na dinga a pawimaw thu 
a hril a, mark hmuna ding 
ringawt ani naw thu a hril. 
Mark hmuna ding ringawta 

inchuktu chu tawp chin a 
nei thu hrilin, “hrietna din-
ga inchuk chu a pawimaw 
a nih” tiin a hril a, Prime 
Minister chun a hun tam tak 
inchuklai hai le inpawlna le 
hohlim tlangna in a hmang 
hlak a nih.
 Nu le pahai ta ding 
khawma PM in thucha a 
hril a, naupanghai inchukna 
chu ph<t nei nilova pawm 
thiem lem dingin infuina 
a nei a, nu le pahaiin nau-
hai inchukna le inzawma 
beiseina ei nei chu suksang 
taluo lo ding ani thu hrilin, 
inchuklai hai lungril hadam 
taka inumtir a pawimaw 
thu a hril.
 Prime Minister in min-
ute 40 sung thuhrilna a 
neina a chun, Inchuklai, Nu 
le pahai le Zirtirtu hai tad-

ing bikin thu a hril a, exam 
chu hieng mi chi thum haiin 
mawphurna inang seng an 
nei thu a hril a, naupangin 
hlawtlingna a changna ding 
chun, an hmazawn sengah 
ringum taka   sin an thaw a 
\ul thu a hril.
 Exam chu lawmna 
hn^ra hmang ding a na, 
kumtluona sin inrim taka in 

thawna suklang a, a r^ s$k 
hun ani a, Inhnikna le tum-
runa nei a pawimaw a nih. 
Lungril sawlna le lawmna 
a hmang chu a neitu maw-
phurna ani a, lawmna a 
hmangtu chu hlawtling a ta, 
lungngaina a hmangtu chun 
insir hun la nei a tih tiin 
Prime Minister chun a hril 
a, President hlui APJ Abdul 

Kalam a hlawsamna chu 
entirna in a hmang bawk. 
Abdul Kalam in Air Force 
a tling nawna chu hnena an-
gin a pawm a, chuong angin 
pawm thiem naw sien chu, 
India in Scientist le Presi-
dent ropui a nei naw ding 
thu Prime Minister chun a 
hril.
 Exam huna entawn \hat-
naw zie PM in a hril a, en-
tawn ch$nghai chu misuol 
tak an ni thu hrilin, inchuk 
nuom dawp dawpna an nei 
naw thu a hril. Mi tam tak 
khawmin hril ta hlak an 
ti cheua chu ka hril nawn 
cheu, examna-ah entawn 
ngai naw ro, mi tukhaw-
min in entawn hrie naw hai 
sien khawm, examna-ah in 
entawn ti nangni in inhriet 
kha tiin PM chun a hril. 

Mynmar ruling party Le-
gal adviser kap hlum

YANGON:  Myanmar-a 
sawrkarna siemtu National 
League for Democracy 
(NLD) party  Legal Adviser 
U Ko Ni chu zanikhan  kap 
hlum niin zanita  President’s 
Office spokesperson U Zaw 
Htay chun a hril.   U Ko Ni 
hi tulai hnai ela indin thar 
Myanmar Muslim Law-
yers Association-a patron  
ni bawk a nih.    Indonesia  
khawpui Jakarta hmuna se-

nior leadership meeting-a 
delegation team-a zu \hang,  
Yangon International Air-
port   a hungtlung huna air-
port tuola  a lu taka silai kap 
a nih tiin Myanmar Times 
report chun a hril.  Mi kap 
hlumtu hi  Mandalay mi 
kum 53 mi ringhla a ni a,  
man le thu indawnna nei 
mek a nih tiin Police chun 
an hril a, a kaphlum nasan 
hriet a la ni nawh.

Assam-ah Mass marriage ceremony hmang
MIRZA: RB High School 
playground, Mirza-ah za-
nikhan nupa tuok 66 haiin 
kut insuina an nei a, innei 
thar hai chu mirethei sung-
kuoa mi deu vawng niin, 
MLA Pranab Kalita in hun-
ser hmangna chu a uop ve.
 Thawk khat thila a 
hawnpuia inneina chu 
NGO Kalyan Ashram in 
hlawtling taka an hmang 
theina dingin a \hangpui a. 
Nupa tuoka insiem hai chu 
India dan hmanga inneina 
hunser hmang dinga an 
thilnei in a tlin naw hai an 
nih a. An thilthaw dan chu 
MLA Pranab Kalita chun a 
hril mawi hle a, sengso tam 
tak nei ding kha a sukhnu-
oi pha leiin, midang dang 
khawmin an thaw dan chu 
entawn dingin a fiel a nih.
 Hi inneina huna hmang 
dingin, mimal le pawl tam 
takin pawisa le hmangruo 

an donate nia hril ani a, mo-
hai thuomhnaw chu a huoi-
hawttu haiin an tum a, fak 
le dawn khawm an ngaituo 
pek niin Kalita chun a hril.
 Innei hai chu district 
hran hrana mi niin, nupa 
tuok 25 hai chu Naogaon 
district a mi an ni a, 12 
chu Goalpara district a mi 
niin, a dang po chu Palas-
bar LAC a mi an nih. Nupa 
tuok 66 hai laia 65 chu 
Hindu sakhuo zuitu an ni a, 

nupa tuok khat chu Muslim 
an nih.
 Palasbar LAC MLA 
Kalita chun, chuong anga 
thawk khat thil thua a ruola 
inneina chu la thaw rawp 
ding niin a hril a, nupa 
tuok innei hai chu sawrkar 
dan ang thlapa zieklut ning 
an ta, innei dinga hnina 
petu hai chun an kum suk-
chiengtu dingin voter card 
an peklut a ngai ding thu a 
hril.

Punjab chu Pakistan ramri a um ani leiin, ram 
ngirhmun siemtu pawimaw tak a nih: PM

Bengaluru-ah police in 
Bawng ‘wanted’

BENGALURU: Bengaluru 
khawpuia City police haiin 
case sukfello 30,000 an nei 
hai laia an ngaiven tak chu 
pitar kum 55 mi Bhagyam-
ma siktu Bawng nia hril a 
nih. Bawng in a sik chu City 
police a head constable a Nu 
niin, police hai chu Bawng 
zawngin Bawng-In pakhata 
inthawk Bawng-In dangah 
lut in, Bawng-In hai chu an 
fangkuol nasa hlea hril a nih.
 Hosur-Lashkar Road 
police station sunga quar-
ter bula pitarnu chu Bawng 
chun a sik ani a, a dar ru 
a tliek leiin surgery thaw 
ngai hielin a sik a nih. Chu-
ong lai hmuna chun Bawng 
vai an tam hle a, Police hai 
chun Bhagyamma enkawl 
dam ani phaa zawngna nei 
ta dingin thu an sukthluk.
 Bhagyamma chu a 
tunu school \in \huoia fe, 
in a tlung tawmin a hnung 

tienga inthawk Bawng 
chun a sik ani a, a sik th-
luk hnungin vawi ieman-
izat a ke khawmin a la pet 
nia hril a nih. |hangpuina 
zawnga inring taka a khek 
phing leh, police station 
a inthawk police hai tlan 
suokin Bawng chu an hawl 
hmang a. Hospital ah \huoi 
le enkawl niin, a dar ru tliek 
chu surgery thaw a nih.
 Bengaluru a Bawng vai-
tu hai chu a enkawlna kawn-
gah an inthlada hlea hril ani 
a, bazar le lampui lunna lai 
taka che thla tam tak an um 
hlak a. Hmunhnawk hai an 
sukchen el khelah, traffic 
sukbuoiin, motor tlan lai 
tam tak khawm a sukbuoi 
pha hlak a nih.
 Thil tlung le inzawmin 
Police haiin Section 337 
of IPC \hangsanin Bawng 
neitu hai thubuoi an siem 
khum.

Districh 660-ah weather 
station siem ding

NEW DELHI: Indian Me-
teorological Department 
(IMD) chun India ram sun-
ga District hran hran 660 
hai ah weather station thar 
siem dingin thutlukna a nei 
a, riruong siema um chu 
block level a laklut phawt 
ning a ta, 2019 chena proj-
ect chu zo hman ni dingin 
IMD Director General KJ 
Ramesh chun a hril.
 Phase hmasataka din-
gin, IMD chun district 130-

ah siem phawt a ta, chuong 
hai chu thlang suok ta sa an 
nih. Indian Council of Ag-
ricultural Research (ICAR) 
hnuoia Ministry of Agri-
culture leh weather forecast 
a hmang dingin  IMD chu 
\hang tlang bawk an tih. 
Tuhin India chun weather 
station 130 a nei mek a, 
chuong hai chun an umna 
hmun le a sevela district hai 
weather update a pek hlak a 
nih. 

Assam-ah loneitu 22 award pek
GUWAHATI: Pathorughat-
a Krishak Swahid Divas 
hmangna hunah Assam 
Chief Minister Sarbananda 
Sonowal in loneitu hlawtling 
zuol mi 22 hai CM’s Krishak 
Sanman awards inhlanna a 
nei. Krishak Swahid Divas 
chu Assam sawrkar hmal-
akna a huoihawt niin, As-
sam state-ah a vawikhatna 

ani a, loneitu hai award inh-
lan khawm a \um khatna a 
nih. Award chun mementos, 
traditional gamosas le bou-
quets bakah, cheque in Rs. 
50,000 a sawm sa a, hunser 
hmangna a chun loneitu le 
mi pawimaw 10,000 vel an \
hang a, award chu State Ag-
ricultural Department buot-
sai a nih.

KOTKAPURA: Prime 
Minister Narendra Modi 
chun Delhi Chief Minister 
a \huoi Aam Aadmi Party 
(AAP) chu Punjab tadingin 
ram puotieng mi ani thu a 
hril a, Akali-BJP inzawm 
party in sawrkarna a siem 
naw chun, Punjab chau nil-
ovin, rampum huopa buoina 
lientak a tlung thei thu a hril.
 Prime Minister chun 
Malwa hmuna Election rally 
huna a hril niin, chu hmuna 
chun huopzau takin AAP 
chief Arvind Kejrowal in 
campaign a lo nei tah a, Ke-
jriwal chu puotieng mi ani 
thu hrilin, AAP chu Punjab 
hmang \angkaia ama Lalram 
siem ding beiseina nei leia 
thuhril niin an tum a nih.
 Punjab chu Pakistan le 
ramri ani thu PM chun a 
hril a, ram inepa an umna 
chu Pakistan in hmang \an-
gkaia Punjab fethlenga In-
dia suksiet a tum thu a hril 
a nih. Hi thil lei hin Punjab a 
Assembly election nei ding 
chu pawimaw tak ani thu a 
hril a, chanvo ngaisaknawtu 
sawrkar a um vai chun In-

dia ngirhmun a derthawng 
ding thu a hril. Punjab-ah 
ram hmangai loa khaw-
sak inhawina chau thlirtu 
an ngirsuok chun, Paki-
stan sawrkarin remchangin 
hmang a ta, Punjab state 
chau nilovin, rampum huo-
pin buoina nasatak an tlun 
ding thu PM chun a hril.
 Punjab election chu 
sawrkarna cheltu ding th-
langna el chau an nawh a, 
India ram vangduoina ding 
khawm a phur sa a nih. 
Punjab hmang \angkaia in-
lalna chang tum party an um 
chun, chuong party hai chu 
an suokna state haia thawn 
kir nawk ding an nih, AAP 
khawm chu ang lungril neia 

Punjab a inlal a nuom chun, 
New Delhi a thawn ding a 
nih tiin Prime Minister chun 
a hril.
 Akali-BJP in kum 10 
tel sawrkarna an siemna 
Punjab-ah AAP in thu-
neina chang tumin \hang a 
lak mek a, a hmalakna chu 
mi tam tak ngaiven a hlaw 
hle a nih. BJP chun Prime 
Minister  Narendra Modi 
\hangin ngawr takin cam-
paign a fepui mek a, Union 
Ministers hai chen \hanga 
campaign nei mek ani lai-
in, AAP khawmin door-to-
door campaign a nei zing 
bawk a nih.

Sports:
FA CUP ROUND 4 INRINNI ZAN RESULTS

Chelsea, Manchester City, Arsenal le Tottenham an fethlang lai Liverpool an hrat naw (rek)
FA Cup 2016-17 Round 4 
chu Inrinni zan khan khel a 
nih a, Premier Club iemani 
zat lai Chelsea, Manchester 
City, Arsenal le Tottenham 
an hrat a. Round 5 awlsam 
takin an lut. Chulai zing chun 
tulaia khel \ha thei hlawl lo 
Liverpool chu Division II 
Club Wolverhamton hai 
lakah an tlawm leiin FA 
Cup chu an mang\ha phawt 
a ngai ta tina a nih. Hi 
inkhela hin Wolverhamton 
hai chun inkhel \an char le 
inruol deuthawin Richard 
Stearman hmangin goal 
an thun nghal a, half hma 
char minute 41-ah Andreas 
Weimann chun goal dang a 
thunsa a, half chenah Wolve 
hai chun 2-0 in hma an \huoi 
a nih. Hun bo tawm char 
minute 86 naah Liverpool 
tieng chun Divock Origi 
hmangin goal an thun a chu 
goal dang an thun sa thei ta 
naw leiin an khelmuol ngeiah 
an muolpho ta  a nih.
 Hi inkhela an hrat naw 
hi ni li sung chaua a zawna 
an khelmuolah vawihni an 

hratnaw inzawmna a nih. 
Nilaini khan Anfield-a bawk 
Southampton lakah EFL 
Cup-a khan an lo hratnaw 
zo chau a nih. Wolve hai ta 
ding ve thung chun Premier 
League Club vawihni an 
hnena a ni bawk. January 
thla sung Liverool hai hi 
inkhel vawiriet an nei laka 
vawikhat char hrat an nei a 
nih. Liverpool hai hin ball 
possession an hau hle a, 71% 
an nei phak a, anachu Wolves 
hai bang a baw thleng zo 
hlawl naw a nih. Liverpool 
Manager Jurgen Klopp chun 
hma tlar sukhrat tumin Daniel 
Sturridge tirlut sien khawm 
umzie a um ta chuong nawh. 
Wolve hai Manager Paul 
Lambert chun, ‘Game \an 
hlima inthawk kan khel \ha 
nghal a, Counter-attack kan 
thaw fuk a, kir hunah kan 
kir chat chat bawk leiin kan 
inkhel an fuk a nih,’ tiin an 
hrat lem chu lawm takin a 
hril a. Liverpool Boss Jurgen 
Klopp ve thung chun, ‘Hi kan 
hratnaw hi kei ka lei lieu lieu 
a nih, player ka sawrhai le 

kan thlengkuolhai khawm a 
\ha tawk a, anachu beisei 
ang result kan hmu chuong 
naw a nih, ieng ieng khawm 
ni sien pawi ka ti hle a nih. 
Liverpool le Wolverhamton 
inkhel le inzawma hriet ding 
awmhai:
 October 2012-a inthawk 
khan Anfield-ah Liverpool 
hai a zawna vawithum an 
hratnaw hmasakna tak a nih.
 April 2017-a inthawka 
tiem \anin Jurgen Klopp 
hin Manager a ni lai a 
zawna vawithum hratnaw a 
changna hmasa tak a nih.
 FA Cup-a Liverpool hai 
Anfield-a an hratnaw hrim 
hrim hi Division inhnuoi lem 
laka hrat naw an ni zie hlak 
(Barnsley 2008, Reading 
2010 le Wolverhamton 2017)
 H i  z a n a  R i c h a r d 
Stearman goal thun hi April 
2014 a inthawka goal a thun 
nawk hmasa tak a la nih.
Liverpool hai hi Thawleni 
khin an khelmuola bawk 
Chelsea leh inbei an ta, 
W o l v e s  h a i  k h a w m 
Championship tieng hi zan 

hin khel ve bawk an tih.
 Match dangah Blackburn 
Rovers hai chun Blacpool 
hai goal hniin an hne ve a, 
hi goal thuntuhai hi Sam 
Gallagher le Eliot Bennet 
hai an nih. Burnley chun 
Bristol City goal 2-in an hne 
ve bawk leiin 5th round an 
lut ve bawk a, anni hi  Sam 
Vokes le Steven Defour hai 
goal leia hrat an nih.
 Premier League Leader 
Chelsea khawma Brentford 
hai 4-0 tawpin an hne a, 
Manchester City khawma 
Crystal Palace hai 3-0 
tawpin an sawp bawk bakah 
Arsenalin Theo Walcott 
Hattrick le Danny Welbeck 
goal pahnihai hmangin goal 
5 tawpin Southampton an 
hne bawk. 

Result danghai
Lincoln 3-1 Brighton
Middlesbrough 1-0 
Accrington Stanley

Oxford United 3-0 Newcastle 
United

Rochdale	0-4	Huddersfield	Town
Tottenham	4-3	Wycome	

Wanderers

AFRICAN CUP OF NATIONS QUARTER FINAL RESULTS

Burkino Faso chun hun tawp tawm minute 10 sung goal hni thunin Semi Final an kai; 
Cameroon chun Penalty-in Senegal an hne
African Cup of Nations fe 
mekah Inrinni zan khan 
Quarter Final pahni inkhel 
a nih a, Burkino Faso chun 
Tunisia 2-0 a hnein Semi 
Final an inhlangkai. Hi 
inkhela hin Aristide Bance 
chun Free Kick mawi tak a 
petlut a, chu hnungah hun 
tawp hma metin Prejue 
chun goal pakhat a thunsa a 
hratna hlu tak an chang ta 
a nih.
 Match dangah Senegal 

hai chu ringlo takin Cam-
eroon haiin an hne. Hi taka 
hin hun pangai chen le hun 
belsa chenah goal thun bik 
an um nawh a, penalty an 
pet a, Cameroon hai chu 5-4 
in an hrat lem a, beisei um 
lem Senegal chun an puon-
thuo an zel ta a nih. Burkina 
Faso hai chun Semi Finalah 
Egypt annawleh Morocco 
pakhat lem lem inkhelpui 
an tih. Cameroon chun DR 
Congo le Ghana pakhat lem 

lem inkhelpui ve thung an 
tih. Zan nawk khin Quarter 
Final dang Egypt le Mo-

rocco inkhel an ta, Ghana 
le DR Congo inkhel bawk 
an tih.

Queen Elizabeth-in Fijian Tribal Exhibition Sir
LONDON: Kum 90 a chu-
ong taa chu a official sin 
le mimal sin a la thaw thei 
zing a, hril le mi inpâk a la 
hlâw em em a, an larna a suk 
zuol pei a nih. Fiji President 
fielna angin, Fiji chanchin le 
thilhai pholangna (exhibi-
tion) hmun Norwich ah zani 
khan a va sir a, an lâwm hle. 
 ‘Fiji: Art & Life In The 
Pacific’ exhibition hi Sains-
bury Centre, University of 
East Anglia, Norwich ah nei 
a nih a. Fiji chanchin le an 
rama thil hlu chi hran hran 
pholanga umhai chu a va en 
a nih.
 Vur boruok dei taluo lai 
chun Car a inthawka a hung 
suok a inthawkin Fiji tribal 
pasal\ha (warrior) zakuo bo, 
fil thul, pheikhawk khawm 
bun lo, taksa sek \el \awl 

thing tubo put puma ngir, 
ama vêngtu ding chun a lo 
ngir ngha ruou a. Mak a ti 
deu  nîng a tih, a en kawk el. 
Lukhum sendang le dum in-
tiel, overcoat sendang inlâr 
hâkin bag dum a khaia, an 
hme kher el.
 Car a inthawka a hung 
suokin a kawla fil thula 
pasal (tribal) lo ngir chu a 
hang en zuou a. A hma meta 

sikul naupangin parte a lo 
pek chu a lak a, ngaitakin 
a um a nih. Tribal pasal\ha 
lalnu vêngtua um pakhat hih 
London Irish pawla Rugby 
player Joe Cokanasiga (19) 
a nih a, vur dei lai zakuo bo 
pheikhawk bovin a ruolpa 
leh lalnu an veng a nih. 
 A dei vei leh pheikhawk 
bo nawk nghâla an um chu 
iengtinam an uma ti dawnin, 

Joe chun, “A dei thova chu 
hitaka \hang dinga fiela ka 
um hih ropui le lâwmum 
ka tih a, hlu ka ti takzet. A 
hun boruok dei taka khan 
boruok lum tak chu kan 
hung siem ve niin ka hriet. 
Puotieng boruok a deia chu 
sungtieng ruok chu a sa pap 
pap a nih” tiin Queen meu 
le an hang inhmai tuoka, a 
vêngtu anga a um thei kha 
ropui a ti thu a hril.
 Exhibition ah hin 1953-
a Fiji ram a sir lai video film 
black and white an lo insuo 
khawm a en a. Queen a ni 
tir lai hun vel a nih leiin a 
khuo khawm a suksawt pek 
hle. Prince Philip ruok chun 
lalnu hi a zui thei nawh. 
Exhibition hi sir ve dinga 
ti a nia chu buoina dang a 
nei leiin a \hang thei naw 

niin Buckingham Palace 
thusuok chun a hril. San-
dringham ah engagement a 
nei lei a nia a damnaw lei an 
nawh tiin a hril.
 Queen Elizabeth II hi a 
official sinin Fiji vawi tam 
an zin tah a. An President-in 
vawikhat bek England-a an 
ram chanchin exhibition an 
neina chu sir dinga a fielna 
angin a var sir a nih. Exhibi-
tion an nei lai po  poah tuta  
\um hin thil hlui le hlu (ar-
tefact) an la pholang râwn 
tak a nih.
 Queen Elizabeth-in 
England-a Fiji exhibition 
la lientak a va sir hi, kha 
hma met khan tuol suokin 
boruok lo hip thawveng 
sienkhawm, tuta mi hih 
2017 official taka sin a tanna 
a nih.

Selena Gomez le The Weeknd Italy ah
ROME: Nunghâk tlangval in-
dit tak tak lai le inngai lai chu a 
na tho nîng a tih, khuol inzina 
inhawi chen nuomna khawm 
an sang ang bawkin Selena 
Gomez le The Weeknd khawm 
an inhmangaina an hmu suok 
thar chên dingin inhmangaihai 
khawpui anga hril, kawppui 
hai le inzinna dinga khawpui 
inhawi  le mawi Florence, Italy 
tieng an inzin.
 Khawmuolpui dang 
dai  Italy-a an ‘hmangaina 
khuolzin’ hma met, ni hni 
chau  liemtaa khan Dave 
and Buster, Los Angeles, 
California, US ah zâna an 
inleng (dating) lai hmu a nih 
a. A ni thum ni chun Italian 
airport a inthawka an hung 
suok lai, Italian piazza Car 
sung an lut lai le Tratoria 
Borgo Antico hotel ah bu an 
fak lai hmu an ni  nâwk tah 
a nih. An che rang hle.
 Mita hmutu pakhat hril 
dan chun, “Selena chu a 
hlim em em a, Abel (The 
Weeknd) chu a hâdam hle. 

Kut inchelin an suok a, a lum 
hlea chuh. An hmêl le umdân 
enin an hlimin inhawi  an tia 
an inngai hle ti hriet thei a 
nih. Selena chu a hlim em 
em a, a mitmengah khawm 
a hlimzie chieng taka hmu 
thei a nih” tiin a hril.
 Hunawl hmanga khuol 
zin mei mei an nih ti a nih 
lai zingin E! News hril dan 
chun, “Zing dar 3 a.m. in 
kut inchel puma an hung 
suok lai chun SelGo chu a 
hlim em em a, “Starboy” 
khawm inhawi a tih. Um 
kawp inhawi  an tih takzet 
ti a chieng a, an inngai hle 
ti hmu thei a nih” tiin a hril.

 Selena le The Weeknd 
(Abel) hi Los Angeles hot 
spot Giorgio Baldi ah an in-
fawp lai hmu an nia inthawk 
khan an lan biek zui pei a. 
Text message intan lovin an 
inthawn a, an inngai takzet 
a nih. “Nitin an in-text, sex-
text a. Relationship sexy 
tak le ler (flirty) deu  an nei 
a nih. An innui a, hlimin an 
indit em em a nih” tiin a hril.
 Selena Gomez hin hla 
thar a buoipui a, The Weeknd 
hin album thar release a tum 
mek bâwk a. Chuong kâra 
chun “hmêl\ha le talented” 
deuvin an inhmu ve ve bâwk 
a, an inrem hle a nih.

SPANISH LA LIGA SANTENDER RESULTS
Spanish La Liga chu Inrin-
ni zan khan sunzawm nawk 
a nih a. Match hmasaah 
Villareal hai chun Granada 
an mikhuol a, awlsam ta-
kin Villareal chun 2-0 in 
an hne. An hratna goal hai 
hi Bruno Soriano le Alvaro 
Gonzalez hai goal thun a 
nih. Hi dungzui hin Vil-
lareal hai hi parukna an 
inhlangkai a, Granada ruok 
chu mawngphaah an lang 
tang zing ve thung.
 Match dangah Title 
beisei ve Atletico Madrid 
le Alaves hai an inkhel a 
goal thun bik um lovin 0-0 
in an inhnetawk.  Hi lei hin 
Atletico ta ding chun thil 
pawi tak ni ngei a tih. Tuhin 
Point 36 neiin a palina an ni 
phak hram. Alaves hai ruok 
chu a 12-na an ni ve thung. 
Eibar chun Deportivo La 
Coruna an lo mikhuol a, 
Adrian Gonzalez, Sergi 
Enrich le Florian Lejeune 
hai goal khat seng hmangin 
Eibar chun an lo hne. De-
portivo tieng Emre Colak 
chun goal pakhat a thun a 
chu hratna an chang zo chu-

ong nawh. Tuhin Eibar hai 
hi table-ah pakuona an ni 
mek a, Deportivo la Coruna 
hai ruok chu a 16-na ni ve 
thung.
 Leganes chun Celta 
Vigo an mikhuol ve thung 
a, mikhuol tieng hai goal 2 
tawpin an hrat lem. Alvora 
lemos le John Guideti haiin 
goal pakhat ve ve an thun 
a point pathum hawnin an 
inlawi a nih. Celto Vigo hai 
chu pasarina an inhlangkai 
a, Leganes hai ruok chu rel-
egation zone chung charah 
an um mek ve thung.
 Chun zani zan (Pathi-
enni zan) khan Real Betis 

hai chun Barcelona an lo 
mikhuol a,  an inbei thei 
hle a.Ringlo takin Real Be-
tis tieng an khel \ha a, shot 
khawm an hau hle. Anachu 
goal thun el thei an um-
naw ve ve. Second Half \an 
hnung minute 75 naah Al-
exander Alegria chun Real 
Betis ta dingin goal pakhat 
a thun a, Barcelona khawma 
theitawpin goal thun tumin 
an bei a, a tawp a tawpah 
Minute 89 naah Luis Su-
arez chun Barcelona ta din-
gin goal a thun a, an siphur 
chu a s<t ta a nih. Chu naw 
chu goal dang a lut ta naw 
leiin point pakhat ve vea 

hmuin an in\hat\he ta a nih. 
Hi match-a hin Real Betis 
chun hrat an phu hle a, goal 
khang vawikhat an indengtir 
a, goal ban vawikhat an in-
dengtir bawk, khang hai kha 
goal sien chu 3-1 tawpin 
an hrat lem ding a nih. Ball 
possession khawm 59% 
an nei phak a nih. Vangnei 
tlak takin hun tawp ding 
tawmah Barcelona haiin 
goal an thun leiin point pak-
hat chu an hlaw dawk hram 
a nih. Chuong lai zing chun 
Barcelona tieng khawma an 
goal thun hmasa lem, min-
ute 78 naa Vidal goal shot, 
goal line khel hnunga Real 
Betis tiengin an petdawk 
goal-a pawm naw kha a na 
hle ding a nih. Replay en 
chun goal line a pel chieng 
hle a, lineman-in a hmu naw 
leiin goal-a pawm an nawh.
 Barcelona hi tuhin 
Real Madrid nekin game 
pahni an inkhel rawn lem 
a, point 42 neiin Real Ma-
drid nekin point khatin an 
lan hnuoi lem. Real Betis 
ruok chu 13-na an ni mek 
ve thung.

FOOtBAll FIxture
Monday 30th Jan 2017
AFC Cup 
16:30 Phnom Penh Crown Vs Home United
20:30 Shabab Al Khaleel Vs Al Suwaiq 
Club Friendlies 
07:00	Sporting	Cristal	Vs	Deportivo	Cali	
14:30 Dinamo Moskva II Vs Tambov 
16:30	CSKA	Sofia	Vs	Dynamo	Kyiv	
17:30 Esbjerg  Vs Vejle 
17:30	Helios	Vs	Naftovyk-Ukrnafta
17:30 Rukh Vynnyky Vs Veres 
18:30	Wisła	Płock	Vs	Teplice	
19:30 Aluminij Vs Široki Brijeg 
19:30 Gyirmót Vs GOŠK Gabela 
20:00 Cracovia Kraków Vs Dacia 
21:30	Čukarički	Vs	Arka	Gdynia	
22:30 Odds Vs Kalmar 
International Friendlies
02:30 United States Vs Serbia

A vawikhatna dingin inhnek thiem Carl Frampton hratlo
A vawikhatna din-
gin inhnek thiem 
Carl Frampton   chun  
WBA featherweight 
title inchu naah  Leo 
Santa Cruz  hnezo 
lovin  Cruz lakah a 
lo tlawm tah. Tuta an 
inhnekna hi a \um hni-
na ani taa, \um hmasak 
khan Carl hin hratna a lo chang ta a 
nih.  Tuta an inhneknaa hin judge 
pakhat chun in angin puong sien 
khawm judge dang pahni hai chun 
Cruz ta dingin score 115-113 an pek 
ve thung. Kum 29a upa, Frampton 
chun “Leo hin hratna hi a phu hle 

a nih. Ka thawsuol lei vawng ania, 
fans hai kuoma ngaidamna kan hni 
nuom. Leo le hin la hmu nawk ngei 
ka beisei a nih” tiin a hril. Kum 28-a 
upa Santa Cruz hin a vawithumna 
dingin Northern Ireland mi Framp-
ton hi inhnekpui nawk ngei dingin 
an tiem. 

L. Sarita Devi in  pro 
debut-ah hnena a chang

IMPHAL: Manipur mipui 
han nghakhla taka an lo 
thlir  IBC Fight Night chu 
Jan. 20, 2017 zan khan 
Khuman Lampak Stadium, 
Imphal (Manipur) ah nei a 
nih. 
 Hi huna hin Manipur 
nuhmei boxer Laishram Sar-
ita Devi chun an khingpui 
Hungary mi  Zsofia Bedo 
chu hnesaw takin 3-0 in a 
hne. Tuta \um hi  L. Sarita 
Devi in Professional boxing 
a khel vawikhatna a nih. 
  Hi hma hin Pinki Jangra 

chun Claudia Ferenczi of 
Slovakia chu 40-36, 40 36, 
40- 36 in a hne a, light wel-
ter weight category-ah Som 
Bahadur Poon chun an kh-
ingpi Manop Siththiem 
of Thailand chu  a hneban 
bawk. 
 Welterweight IBC na-
tional champion bout ah 
four-time champion Sid-
dharth Verma chun  Jaga-
nathan lakah a title a hum a,  
Vipin Kumar chu Mubarak 
Sseguya of Uganda lakah a 
tlawm ve thung.

Australian Open 2017 fe 
meka um chu zani khan 
lo \um\iekin, a vawi 5na 
dingin Roger Federer chun 
Open Men’s single title chu 
alo lak nawk tah. World 
No.1 hlui Federer hin a title 
lakna ding hin a khingpui 
Rafael Nadal chu darkar 3 
le minutes 38 an khelpui 
hnungin 6-4, 3-6, 6-1, 3-6, 
6-3in hratna ahung chang a 
nih. Tuta title a lak hi Kum 
2010 \uma Andy Murray 
a hnezo hnunga title alak 
nawkna hmasatak a nih. Hi 
baka hin, Roger hin 2012 
Wimbledona khawm khan 
title a lo lak ta bawk a nih. 
Federer hin a khingpui 
Nadal laka hin Grand Slam 
final-ah vawiruk zet alo 
tlawmtain, an inhmuna po 
po; vawi 34-ah vawi 11 lai 

chau hratna a chang lem a 
nih. An ni pahni hi hliemna 
leiin hun sawt tak inkhel 
thei loin an um ve vea, 
Nadal ta dingin kum 2014 
hnunga final a kai nawkna 
hmasatak a nih. Title a hung 
laknawk le inzawm hin Fe-

derer hi khawvel hrieta din-
gin Grand Slam title vawin-
ga neka tam latu hmasatak 
a hung nita a nih. Hi baka 
hin Wimbledon vawi 7 lo 
la tain le, US Open vawi 5 
le French Open vawi 1 lo 
lakta bawk a nih. Australia 

mi Ken Rosewell tilo chun 
post-1968a Major title la 
theitu player upatak a hung 
nita bawk a nih. 
 Mixed double tienga 
ruok chu, Sania Mirza le 
a kawppui Ivan Dodig hai 
chun an khingpui Abigail 
Spears le Juan Sebastian hai 
laka 2-6, 4-6in an lo hratzo 
ta nawh. Sania Mirza hai 
pahni hi French Open 2016 
khawm khan final-ah Lean-
der Peas le Martina Hingis 
hai laka anlo tlawmta bawk 
a nih. Sania hi Australian 
Open title alakna hmasa-
takna dingin Mahesh Bhu-
pati le kum 2009 khan an lo 
laka, chun women’s double 
trophies vawi thum alakna-
ah nikum khan Martina 
Hingis le anlo lakta bawk a 
nih. 

Federer in Australian Open Men’s Single title a lak

India A le U-19 
coach  a thisaa hmu

MUMBAI: Zani zingkar 
khan India A le Under-19 
Cricket team inchuktirtu 
Rajesh Sawant chu ama 
chengna room ngeia a thisaa 
hmu a nih. Trainingna-ah 
a hung inlang naw phingin 
a team mate han a room an 
hang en huna   a khum chun-
gah a thisain an hang hmu a 
nih. A thi dan tak hi la hri-
etchieng ni naw sien khawm 
cardiac arrest leia thi dinga 
ring a ni ani a, post-mortem 
zoa hriet thei ni dingin Dy. 
Commissioner of Police 
Manojkumar Sharma chun a 
hril. Sawant hi India in  Irani 
Cup an lak \um khan \hang-
puitu-a lo \hangin Mumbai 
Cricket Association \huoitu 
hai le khawm lo inthlawp 
ta hlak an nih. India U-19 
hai hi vawisun anthawk hin 
England hai le 50-overs \um 
nga zet inkhel dinga riruong-
saa um an na, tutak hin India 
captain hlui Rahul Dravid 
coachna hnoia um an nih. 

Paris Jackson-in Wendy Williams Thuhril
LOS ANGELES: Khawvê-
la hlasak le lam thiemtak 
le hausataka hril Michael 
Jackson naunu Paris Jackson 
chun TV show inlâr pakhat 
Wendy Williams Show host 
Wendy William-in Rolling 
Stone magazine interview 
an neina thu le inzawma a 
thuhril \henkhat dawnin za-
wna a siem ve nâwk thung.
 “Iem a ta Talk Show 
host-tu hin kan sungkuo 
chanchin hi a ngaiven em 
em a? Iengleia a lungrila hin 
um em em am kan nih a? A 
thuhrilhaia inthawk hin kan 
sungkuo hi a ngaituo zing 
hlak, an vawi  hle a hawi  a 
nih” tiin a hril. 
 Wendy Williams hin a 
show “Hot Topics” ah, Paris 
Jackson Rolling Stones mag-
azine cover chen inchuona a 
um theina le a thuhrilhai hi 
ama khât âwm thusuok ni a 
ring naw thu le thawpuitu an 
um a ring thu a hril a nih. 
 Wendy chun, “Milar 
pakhat nau i ni lei ringawtin 

magazine inlartaka i chuong el theina ding san le i chanchin 
po po puong suok elna ding san a um nawh. Sorry you all” 
tiin a hril a. A vun rawng thu ah “midum ka nih” a tih kha 
comment-in, “Midum angin an ngai niin ka hriet a. Vun 
râwng hi ngaidân ni lovin kei chun mita hmu thei thil a nih 
ka hril...asan chu, dum ti chu nang le nang in ko lei a ni  
nawh. Police han i ringah thir ringkawl an inbattir lai chea 
an hmu dan che kha a nih lem” tiin a hril a. “Amiruokchu, 
ama thu a na. That’s cute and good for her” a ti bawk.
 Wendy thuhril magazine article pakhatah, “Wendy’n 
Paris chu midum anga insal dingin a dit nawh” ti ziek a 
hmuin, “A mi nei (nau) ka nih le’m” tiin a sang let a. Wendy 
Williams Show hi a ngaisang naw hle laiin daytime show 
pakhat The Real-a co-host Loni Love le Tamera Mowry-
Housley hai ruok chu,”In \awngbau thlum le hmangaina 
rawlhai kha ka lâwmzie thuin ka hril seng nawh. Thim laia 
var mawitak ang a nih” tiin a ngainat zie a suklang.
Magazine interview ah khan Paris hin a pa Michael Jackson 
kha mi that a ring thu a hril a nih.

Rod Steward Concert 
\hul dinga ngen

LONDON: UK soc-
cer team fans hai chun 
Rod Steward-in Israel-
a concert nei a tum chu, 
Palestine hai hmakhuo 
ngaina leiin le Israel 
chunga ‘international 
cultural boycott’ pu-
onga um inzana suk-
langna dinga \hul din-
gin an ngên. 
 British musician le 
hlasakthiem Rod Stew-
ard chun June 14 khin 
Park Hayarkon, Tel Aviv ah 
concert nei a tum thu a lo 
puong tah a. Hi a concert nei 
ding hi nei lo dingin Scottish 
soccer club Celtic FC fans 
hai chun an ngên a nih.
  Website cheng.org fe 
thlenga an ngenna chun, 
“Dear Rod, International Cul-
tural Boycott of Israel” dan 
inza lova Israel rama concert 
nei i tum hi \hul dingin kan 
ngên che a nih. Celtic FC 
fans i ni  vena angin, Palestine 
mipuihaiin an dikna le chanvo 
an dawng naw thua le Israel-
in West Bank laia indik naw 
taka ram a lak chilhai inhril 
mawina dingin cultural pro-
gram a hmang hlak ti i hriet 

angin, Palestine mihai zalenna 
ding thlawpnain concert hi nei 
lo dingin kan ngên che a nih” 
tiin an ziek.
 “South Africa anti-apart-
heid regime in international 
boycott a puonga sawrkâr a 
tluse a sawrkâr thar a pieng 
ang khan Palestine sawrkâr 
thar a pieng ve theina dingin 
Israel chunga international 
boycott hi thlawp dingin 
kan ngên che a nih. Celtic 
fans kan ni angin Palestine-
led BDS movement hi  kan 
support a, zalenna le intluk-
tlangna kan dit a nih. Mi 
danghai ang thovin Palestine 
hai khâwmin zalenna an 
mamaw a nih” tiin an hril 
bawk.


